АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2021 ОНЫ 7-Р САРД ХИЙЖ ГҮЙЦЭТГЭСЭН АЖЛЫН МЭДЭЭ
                                         
2021.07.27.                                                                                                        Зуунмод.
Аймгийн ИТХ, Тэргүүлэгчид, Ажлын албанаас 7 дугаар сард дараах ажлуудыг хийж гүйцэтгэлээ. Аймгийн ИТХ-ын Тэргүүлэгчдийн ээлжит бус 3 дугаар хуралдаан 2021 оны 07-р сарын 26-ны өдөр хуралдлаа.
Аймгийн ИТХ-ын Тэргүүлэгчдийн ээлжит бус-III хуралдаанаар:-
1.Аймгийн иргэдийн Төлөөлөгчдийн Хурлын ээлжит бус Хуралдааны тов тогтоож хэлэлцэх асуудал батлах тухай асуудлыг хэлэлцээд дэлхий нийтийг хамарсан коронавируст халдвар (КОВИД-19)-ын цар тахлын улмаас эдийн засгийн өсөлт саарч, макро эдийн засгийн голлох үзүүлэлтүүдэд өөрчлөлт орохоор байна. Мөн Засгийн газраас эдийн засгийг идэвхжүүлэх, иргэдийн эрүүл мэнд, орлогыг хамгаалах зарим арга хэмжээг үргэлжлүүлэн хэрэгжүүлэхэд шаардагдах эх үүсвэрийг тусгах, Засгийн газрын 2021 оны 43 дугаар тогтоолд заасны дагуу төсвийн хөрөнгийг үр ашигтай зарцуулж, зардлыг хэмнэх зэрэг өөрчлөлтүүдийг 2021 оны төсөвт тусгах зайлшгүй шаардлага үүссэн. 
 	Монгол Улсын 2021 оны төсвийн тухай хуульд өөрчлөлт оруулах тухай хуулийн төсөл:  Монгол Улсад (КОВИД-19) халдварын тархалт нэмэгдэж, урьдчилан тооцох боломжгүй нөхцөл байдал үүсэж байгаагаас эрүүл мэндийн салбарын нэн шаардлагатай зардлыг санхүүжүүлэх, иргэдийн эрүүл мэнд, орлогыг хамгаалахад чиглэсэн арга хэмжээг авч хэрэгжүүлэхээр төсвийн тодотгол боловсруулжээ. Иймд тус асуудлыг аймгийн иргэдийн Төлөөлөгчдийн Хурлын ээлжит бус Хоёрдугаар Хуралдаанаар хэлэлцүүлэхээр шийдвэрлэж Хуралдааныг 2021 оны 08 дугаар сарын 12-ны өдрийн “Пүрэв” гарагт аймгийн Засаг даргын Тамгын газрын Хуралдааны танхимд хуралдуулахаар тогтов.
	2.Аймгийн Засаг даргын дэргэдэх Санхүүгийн хяналт, аудитын албаны үйл ажиллагааны мэдээллийг хэлэлцээд хуралдааны тэмдэглэлээр үүрэг өгөв.
3.Аймгийн 2021 оны төсвийн тодотголын тухай асуудлыг хэлэлцээд аймгийн ИТХ-ын Эдийн засаг, төсөв санхүү өмчийн бодлогын хороонд шилжүүлэв.
4.Аймгийн 2021 оны эхний хагас жилийн төсвийн гүйцэтгэлийг хэлэлцээд хуралдааны тэмдэглэлээр үүрэг өгөв.
5.Аймгийн “Хүндэт иргэн” цол хүртээх тухай асуудлыг хэлэлцээд иргэд, олон түмний итгэлийг хүлээн, сонгуулийн гурван удаагийн бүрэн эрхийн хугацаанд аймаг, орон нутгаа удирдаж, эдийн засаг, нийгмийн бүхий л салбарыг хөгжүүлэх зорилтыг оновчтой тодорхойлон, хөгжлийн бодлогын томоохон баримт бичгүүдэд тусган хэрэгжүүлснээр хөдөө аж ахуй, аж үйлдвэрийн салбарын үйлдвэрлэлүүд тогтмол өсч, ажилгүйдэл, ядуурлыг бууруулах чиглэлээр тодорхой үр дүнд хүрэн, урлаг, соёл, спорт, нийгмийн салбарын үйл ажиллагааны түвшинг ахиулсан нь улсын хэмжээнд 7 удаа “Шилдэг аймаг”-аар шалгарсан амжилт үзүүлж, аймгийнхаа хөгжилд оруулсан хувь нэмрийг нь тэмдэглээд, Төв аймгийн Баянцагаан сумын уугуул, Зуунмод сумын харьяат Цэдэвдоржийн Энхбатад Төв аймгийн “Хүндэт иргэн” цол хүртээж хүндэтгэл үзүүлэхээр шийдвэрлэлээ.
	6. Төрийн дээд одон медальд уламжлах тухай асуудлыг хэлэлцээд Төв аймгийн эдийн засаг, нийгэм, хөдөө аж ахуй, боловсрол, эрүүл мэндийн салбарын хөгжилд авъяас билэг, хүч хөдөлмөрөө дайчлан олон жил, үр бүтээлтэй ажиллаж, залуу хойч үеийг өөрийн арга туршлагаар залгамжлан хүмүүжүүлж байгаа дараах иргэдийг төрийн дээд одон медаль болох “Хөдөлмөрийн баатар цол”-оор 1, “Аж үйлдвэрийн гавьяат ажилтан цол”-оор 1, “Гавьяат барилгачин цол”-оор 1, “Байгаль орчны гавьяат ажилтан цол”- оор 1, “Хүний гавьяат эмч цол”- оор 1, “Гавьяат механикжуулагч цол”-оор 1,  “Хөдөлмөрийн гавъяаны улаан тугийн одон”-оор 9, “Цэргийн гавъяаны одон”-оор 2, “Алтан гадас одон”-оор 41,  “Хөдөлмөрийн хүндэт медаль”-иар 32 иргэнийг тус тус шагнуулахаар Монгол Улсын Ерөнхийлөгчид уламжлав.
Дээрх асуудлуудын хүрээнд аймгийн ИТХ-ын Тэргүүлэгчдийн ээлжит бус 3 дугаар Хуралдаанаар нийт 6 асуудал хэлэлцэж, 3 тогтоол батлан, хуралдааны 2 тэмдэглэлээр үүрэг өгөв.
Аймгийн ИТХ-ын Тэргүүлэгчдийн ээлжит бус 3 дугаар Хуралдаанаас батлагдан гарсан тогтоолуудыг аймгийн ИТХ-ын Khural.mn сайт, аймгийн ЗДТГ-ын мэдээллийн самбар, Нэгдсэн үйлчилгээний төвийн мэдээллийн самбарт  байршуулан нийтэд мэдээлж ажилласан.
Бусад үйл ажиллагааны хүрээнд:
Монгол Улсын хууль тогтоомж, төрийн бодлого, Засгийн газрын үйл ажиллагааны хөтөлбөр, аймгийн Засаг даргын үйл ажиллагааны хөтөлбөрийг орон нутагтаа амжилттай сайн хэрэгжүүлсэн аймгуудыг Засгийн газраас жил бүр тодруулдаг бөгөөд Төв аймаг 2020 оны ажлын үр дүнгээр улсдаа тэргүүлж “МОНГОЛ УЛСЫН ШИЛДЭГ АЙМАГ”-аар 9 дэхь удаагаа шалгараад байна.
Тулгар төрийн 2230 жил, Их Монгол улс байгуулагдсаны 815 жил, Үндэсний эрх чөлөө, тусгаар тогтнолоо сэргээн мандуулсны 110 жил, Ардын хувьсгалын 100 жилийн ойг тохиолдуулан Монгол улсын Ерөнхийлөгчийн зарлигаар Төрийн дээд одон, медалиар шагнагдсан иргэдийн шагналыг 2021 оны 07-р сарын 07-ны өдөр төрийн дээд одон медаль гардуулах ёслолын үйл ажиллагааг зохион байгууллаа.
Төрийн дээд одон медалиар шагнагдсан иргэдийн шагналыг аймгийн ИТХ-ын дарга Ц.Жамбалсүрэн, Засаг дарга Д.Мөнхбаатар, Монгол улсын Ерөнхийлөгчийн хот хөдөөгийн бодлогын зөвлөх О.Буяннэмэх нар гардуулав.
Энэ үеэр аймаг, орон нутгийн хөгжлийн тэргүүлэх чиглэл болсон Хөдөө аж ахуй, Эдийн засаг, Нийгэм, Дэд бүтэц, Төр, захиргааны олон жил үр бүтээлтэй ажилласан хүмүүсийг Монгол улсын Төрийн дээд одон медаль болон салбарын тэргүүн, аймгийн ИТХ-ын шагналаар шагнаж урамшууллаа.
7 дугаар сард аймгийн ИТХ-ын дарга,  Ажлын албанд хандсан 20 албан бичиг ирснийг бүртгэн, аймгийн ИТХ-ын дарга болон нарийн бичгийн даргад танилцуулан, хариу өгөх шаардлагатай  3 бичгийн хариуг өгч ажиллалаа.
Аймгийн ИТХ-ын дарга, Хурлын Ажлын албанаас Ерөнхийлөгчийн Тамгын газар, салбарын яамдуудад болон холбогдох албан байгууллагад 15 бичиг гарган хүргүүлж ажилласан байна.
Энэ сард аймгийн  ИТХ-ын дарга, Ажлын албанд хандсан  өргөдөл гомдол бүртгэгдээгүй. 
                                                    МЭДЭЭ БЭЛТГЭСЭН:
[bookmark: _GoBack]АЖЛЫН АЛБАНЫ АЖИЛТАН                           Д.ОЮУНСАЙХАН
ХЯНАСАН:
                НАРИЙН БИЧГИЙН ДАРГА                                Ч.ЖАВЗАНПАГМА 

